
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament 
Ewropew, dwar il-ħtieġa għal netwerk tat-trasport trans-Ewropew (TEN-T) biex 
jappoġġja l-aċċessibilità reġjonali1

1. L-Artikolu 4 tar-Regolament (UE) Nru 1315/2013 dwar linji gwida tal-Unjoni għall-
iżvilupp tan-netwerk trans-Ewropew tat-trasport (TENT-T) jiddikjara li dan in-netwerk 
għandu jiżgura aċċessibbiltà tar-reġjuni kollha u kopertura bilanċjata tar-reġjuni Ewropej. 
Sa mill-2014, l-implimentazzjoni ta' dan ir-regolament naqset milli tikseb dan l-objettiv: 
90 % tal-fondi tal-Faċilità Nikkollegaw l-Ewropa (CEF) allokati għat-trasport marru għal 
proġetti li jinsabu biss tul id-disa' kurituri prijoritarji.

2. Ir-reġjuni mbegħdin, ultraperiferiċi u insulari bbenefikaw biss marġinalment mill-
possibbiltajiet offruti mir-regolamenti TEN-T u CEF. Barra minn hekk, dawn ma 
għandhomx aċċess faċli bħar-reġjuni ċentrali għal fondi skont il-pjan Juncker, li jagħti 
prijorità lil proġetti fuq skala kbira li joffru redditu rapidu fuq l-investiment.

3. Il-Kummissjoni qiegħda għalhekk tiġi mistiedna biex tagħti attenzjoni speċjali sabiex 
tkopri t-territorju kollu tal-Unjoni meta timplimenta t-TEN-T u s-CEF minn issa sa tmiem 
il-perjodu ta' programmazzjoni 2014–2020 bi qbil mal-prinċipju ta' koeżjoni territorjali. 
Evalwazzjoni dettaljata tal-impatt territorjali tar-riżultati għas-sejħiet għal proġetti taħt 
CEF-Trasport fl-2014 u 2015 jistgħu jitwettqu qabel sabiex jipprovdu bażi oġġettiva li 
fuqha jitfasslu linji gwida ġodda.

4. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Skont l-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, din għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


